
1 Rob jak serce kaže
Rob jak serce kaže 
maj v laski každoho, 
ale ša vyvaruj 
človeka planoho!
Nedaj ša uražati 

ani ty nikoho, 
uražky neprinesut 
nikda nič dobroho.

Zme rozumny tvory 
majme porozumiňa, 
vyhubme v zarodku 
nedobre našiňa.

I midži zerenko 
ša kukoľ dostane, 
jak ho oddiliti 
to už dobri zname.

I my midži sobom 
takyj kukoľ mame, 
no ša rozmnožuje 
darmo ho trestame.

Keby zme dotrimali 

Bože prikazaňa, 
midži nami by už 
nebylo hadaňa.

V laski, miri, pokoji 
by zme nažyvali, 
jak holubky spolu 
by zme hurkotali.

No skutočnosť inša 
zla dale koname, 
što to! už serdeňko 
u hrudi nemame?

Žyvot naš korotkyj 

už ša spamjatajme!

žadnomu zlu na šviti 

už šancu nedajme!

2      Dobri soj rozdumaj
Dobri soj rozdumaj 
kotru soj zobereš, 
bo to ne na tyždeň 
ženu sobi bereš.

Iši jes nedoris 
netreba ti ženu, 
što ked soj zobereš 
na poly šalenu?

Iši jes molodyj 
dobryj rozum nemaš, 
tak ani sam neznaš 
što sobi vyberaš.

Tota što ja choču 
tota nešalena, 
onedovho krajčirka 
bude vyučena.

Jak odeva mamo 
bude šaty šyla, 
i Ty budeš mamo 
moderna chodila.

I dobra gazdyňa 
už ňa pohostila, 
lepšy perohy jak doma 
už mi napravila.

Ale v tancu mamo 
kebys jej vidila, 
bude ša Ti mamo 
nevista pačila.
Totu što brat žal 
ste z domu vyhnali, 
moju vyhnati by ste 
odvahu nemali.

Moju nevyženeš 
budeš ju vidila, 
bude ša Ti mamko 
nevista pačila.

No ked chočes synu 
rada ti povoľu, 
už choču viditi 
nevistočku svoju.
3      Porožna holova
Ťažko bez palinky 

žyti pijakovi, 

ked soj nevypije 

nemat nič v holovi.

Chodit jak bez sebe 
napoly šalenyj, 
dachto by mu povil 
že nedonošenyj.
Ani nerad todi 
z nikym bišiduje, 
čortova voda mu 
v holovi chybuje.

Ale ked vypije 
odrazu ožyje, 
jak ryba vo vodi 
a lem vodu pije.

Už mat chuť do reči 
može by i špival, 
jak keby do ňoho 
žyve stribro vyľal.

Nichto ša nečuduje 
tomu slobodnomu, 
ale ša čuduje 
tomu ženatomu.
V takim domi laska 
už nemože byti, 
pokušat ša pro nič 
šytko doma biti.

Nadavajut sušide 
plačut doma diti, 
opitoho vica 
nechoťat viditi.

Takomu zachitka 

ani nepomože, 

od takych pijakiv 

ochraňuj nas Bože!
4      Bitky vyhledaval
Tot chto ša rad bije 
spory vyhledavat, 
bez pričiny často 
každomu nadavat.

Na karatistu trafil 
dobri trenovanoho, 
tak jak osa zla 
tak skakal do ňoho.

Dal mu jednu facku 
dumal, že sranduje, 
druhu mu vylipil 
što soj dovoľuje?

Dal jes mi dvi facky 
to by už stačilo, 
bo ša bude chlopče 
z tobom zle vodilo.

Karatista silom 
dajak nevynikal, 
no neraz silnišyj 
od ňoho utikal.
Bitkar iši raz 
chcel mu vylipiti, 
toto što z nim zrobil 
mali ste viditi.

Iši lem na ňoho 
ruku naťihuval, 
ani neznat jak 
už zemľu ciloval.
Tak ho sperevertal 
jak malu ditinu, 
de lem ste nechceli 
šadi mal modrinu.

Poučiňa jedno 
bitku nehledajte, 
zos každym človekom 
lem slušňi jidnajte!
5      Pošta pro tebe
Každu sobotu ľude 
jednotku pozerajut, 
o osudoch ľudi 
veľo ša doznajut.
Obľubenyj serial 
dast ša pozerati, 

Brichtova dobr znat 
ľudi vysluchati.

Jak mama Janička 
milo oslovuje, 
bo to jej poštarik 
poštu doručuje.

Janičku prišol ten 

kotroho čekame?
veľo raz Janičko 

Brichtovu oklame.

Potim ša zašmije 

povist ano! tu je 

i tomu chto pozval 

serce ša raduje.

Smutny i vesely 
pribehy sledujeme, 
na dakotrych ša 
s chuťom zašmijeme.

Pri smutnim stritnuťi 
i slzy padajut, 
jaky to osudy 
ľude rozny majut.

Roky ša nevidili 
poštom ša hledajut, 
ked ša to podarit 
i slzy padajut.

Nejednomu divakovi 
vypade slzička, 
ked brata po rokoch 
ciluje sestrička.

6      Krasa priťahuje
Každoho na šviti 
krasa priťihuje, 
pro krasu ša človek 
neraz obetuje.

Bez lasky muža, ženy 
by zme tu nebyli, 
ani žadny diti 
by ša nerodili.

Mimo krasy žen 
i ina priťahuje, 
što je krasne šadi 
každyj obdivuje.

No najvekšom krasom 
priroda obdarovana, 
bezplatni jak dar 
pro každoho dana.

Iši veľo krasy v ňi 
zme neobjavili, 
sut kuty de ľudsky 
nohy nevkročili.

Veľo krasy doma 
iši nepozname, 
dakotry na prirodu 
ani čas nemame.
Chto mat rad prirodu 

z kvitkom ša raduje, 
šytko što je v ňi 
z laskom obdivuje.

Že prirodu pozname?

to lem soj dumame, 
v prirodi se dašto 
nove nachadžame.

Priroda ku nam ščira 
budme i my ku ňi, 
žeby jej neorali 
už vojnovy kuli.

Naj služyt každomu 
radisť se z ňoj majme,
ani malyj kvitočok 
z luky netorhajme.
7      Titul pered menom
Povidala jedna mama 

jednu divku mala, 

vysoku študovala 

na damu ša hrala.

Povidal i otec: 

posmoť ša na mamu!

už vyštudovana 

nehrat ša na damu.

Robota ti smerdit 

ruky odtihuješ, 

jak ty mila divko 

jak ty doštuduješ?
Vy iši neznate?

jem doštudovala, 

doma diplomovku 

dovho jem pisala.

Mam iši štatnicu 

budu promovana, 

MUDr. pered menom

skratku budu mala.
Ta to jaka skratka?
taku zme nečuli, 

kebys povila Dr.

by zme rozumili.

Medicine universale 

po latinsky volame, 

po latinsky my 

šytky dobri zname.

Už na damu teper 

možeš ša zahrati, 

skus ša i takoho 

muža pohledati.

Žeby mal jak ty 

MUDr. pered menom, 

budeš i doktorkom 

a i dobrom ženom.
8      Nikda nehvar nikda
Nikda nehvar nikda 

neznaš što ša stane, 

jasnoviďači oči 

nichto z nas nemame.

Veľo soj povidali 

nič ša nemože stati, 

jak narokom začali 

čorti uraduvati.

V ničim dnes istotu 
nemožeme mati, 
neznajut ani jasnovidci 
to predpovidati.
Nevyspitatelnyj osud 
keby zme ho znali, 
de čekat nešťasťa 
tam by zme ša nechpali.

Veľo takych istych 
už na šviti bylo, 
ani jednomu ša 
dobri nevodilo.

I Hitler byl istyj 
že porazit Rusiv, 
ale soj zakusil 
tverdo do bajusiv.

I Lenin byl istyj 
komunizmus tverdil, 
no joho istotu 
žyvot nepotverdil.

Nedavajme na istotu 
istota nas sklame, 
i ked dame tutovku 
športku nevyhrame.
Nahoda vyhravat 
nikda ne istota, 
jak keby zme ša trimali 
prehnitoho plota.

Zato predumajme 
što bišidujeme, 
što je nam sudene 
my nerozhodneme.

Nikda nehvar nikda 
što bude nezname, 
dobri, že do peredu 
osud nepozname.
9      Čornyj konik
Konika jak uheľ 

chovam soj čornoho, 

koli choču todi 

ošidlam soj joho.
Nechocjakyj konik 

dobri trenovanyj, 

i na dobrim vivši 

konik vychovanyj.

Ked šadu na ňoho 

zaerdžyt veselo, 

mojoho konika 

poznat cile selo.

Už nejeden zavod 

spolu zme vyhrali, 

i zlatu pidkovu 

neraz zme dostali.

Ostatňi zavodny 

koňi ho poznajut, 

ked stoit na štarti 

už šancu nemajut.

Už za miliony 

chceli ho kupiti, 

to by ho mušili 

zlatom vyvažyti.

No ani za zlato 

by jem ho neprodal, 

do kince žyvota 

by mi už chyboval.

Na majstrovstvo švita 

tverdo trenujeme, 

a ja jomu viru 

že zlaty budeme.

Veľo potu zo sebe 

obome vydame, 

mimo zlatoho kovu 

inšyj nebereme.

Povidajut, že čorna 

prinašat našťasťa?

my do teper mali 

se v zavodi šťasťa.
10 Zlodijska škola
Na šytky remesla 

u nas školy mame, 

ale o zlodijski 

nikde nečitame.

Oni svojich učňiv 

tajni vyučujut, 

taky školy po šviti 

šadi prosperujut.

Majut školu seredňu 
majut i vysoku, 
do detajliv preberajut 
tam svoju robotu.
Chto skončit seredňu 
titul amaterskyj, 
chto skončit vysoku 
titul inžinerskyj.

Ked kradut amateri 
často ich imajut, 
z takyma roboty 
barz veľo nemajut.

Nemajut iši prax 
stopy zochabľajut, 
tak jak z učebnici 
policajti čitajut.

Ale profesional 
už znat maskovati, 
lem slabšyj bez praxi 
ša dast poimati.

Toty vypraxovany 
už rutinu majut, 
šytky stopy za sobom 
lechko zakryvajut.

Dakotrych po rokoch 
može poimajut, 
o dakotrych ša 
nikda nedoznajut.

Ukradnuti miliardy 
to už dakyj macher, 
de ša hrabe na ňoho 
tot chudak amater.
11 Belasa zatoka
Belasa zatoka 
pisok bilyj hrije, 
tu sobi jak v raju 
každyj odpočine.

Možete na plaži 
sonca užyvati, 
abo krasny mušli 
na kraji zberati.

Vlny bilyj pisok 
jak keby hlaskali, 
a Vas jak v kolysci 
keby kolysali.

Sem tam daka čajka 
zaškrekat nad Vami, 
jak keby ša radila
 z bilymi vlnami.

Plachetnici v zatoki 
jak labuťi plavajut, 
bily plachty vo vitri 
ticho soj pleskajut.

Vidiš jak delfini 
jak diti ša hrajut, 
ich tila v zatoki 
krasni ša bliskajut.
Krasa toj zatoky 
nedast ša opisati, 
ale soj možete 
odfodografovati.

Na farebni fotci 
jej krasa zostane, 
na belasu zatoku 
pamjatka ostane.
12 Rusinsky sela
Už netaky sela 
jak dakoli byli, 
ked sme po našomu 
šytky hovorili.

Skoro v každim seli 
i Romove žyli, 
našomu dialektu 
ša prisposobili.

Šytko ša pomišalo 
ľude ša zbližujut, 
šelejakymi rečami 
v selach bišidujut.

Či hutorit abo žikat 
problemy nemame, 
kamaratski v selach 
sobi nažyvame.

Rozumime každomu 
z rodu Slavjanskoho, 
netreba tlmočnika 
ku tomu žadnoho.

Na dakotrych slovach 
ša i zašmijeme, 
a že taky šmišny 
zato nemožeme.

Radi ša šmijeme 
šmich ľudi zbližuje, 
dobre kamaratstvo 
dale pokračuje.

Rusinskyj dialekt 
rodiči nas učili, 
žeby zme ša už 
za ňoho hanbili?

Nehaňbjat ša druhy 
ta čom ša hanbime?

jak nas naučili 
ta tak hovorime.
13 Toptana kapusta
Povnu bočku kapusty 
baba naložyla, 
o kapusti baba 
cilyj žyvot žyla.
Od kapusty rici tlusty 
tak sobi špivali, 
kapustu od davna 
ľude pestovali.
Iši dvi Cigelky 
možete prirachovati, 
ženi na narodeniny 
mušu dašto dati.

Baba soj kapustu 
šumňi očistila, 
už muža nemala 
kuma poprosila.

Prite mi kumičku 
kapustu toptati, 
rešetom Vam budu 
pid nohy metati.

Žeby ste sil mali 
perše soj vypjeme, 
i v horjači vodi 
nohy umyjeme.

Vy nemusite kumo 
nohy umyvati, 
bo lem ja sam budu 
kapustu toptati.

Do bočky by dvoje 
zme ša nezmistili, 
ale už znam kumo 
čom i vy soj myli.
No vidite kume 
dobri rozdumujete, 
dufam, že ponuku 
mi neodmitnete.

Kapusta mi bude 
lipše smakovala, 
bude ona i ja 
dobri vytoptana.

Prite kume častiše 
budeme koštovati, 
a druhe toptaňa 
budeme skušati.
14 Navar ženo varjanky
Navar ženo varjanky 
chuť na ňu dostavam, 
každyj deň jak lev 
mesom ša napchavam.

Že mi poviš toto 
davno jem čekala, 
i ja na varjanku 
hneskaj chuť dostala.

Može mužu nebudeš 
jak veper  priberal, 
schudneš a jak človek 
už budeš vyzeral.

Ja zato nemožu 
meso smakovalo, 
a toto pivečko 
jak ša harlom ľalo!

I tobi ničoho 
i ty tak pribrala, 
pomaly jak bočka 
už jes ša kačala.

Vegetarinarsku stravu 
od teper budeme, 
uvidiš ženičko 
jak omolodneme.

I lekše nam bude 
ženičko dychati, 
mali zme už davno 
dietu trimati!

Po piv roku každyj 
što ša z Vami stalo?

šytko toto tučne 
ša ich žvidovalo.

Meso dajte psovi 
varjanky  navarte!

radše zeleniňi 
ľude prednost dajte.
15 Vydarena sviňa
Tak priberati ľude 
to ste nevidili, 
jak keby ša na ňu 
kila prilipili.

Keby byla vyša 
to by nevadilo, 
ale ona do dveri 
už ša nezmistila.

Mušili zme na kuci 
dveri rozšyriti, 
žeby mohla kuščik 
po dvori choditi.

Što dostala do koryta 
jak keby strililo, 
lem keby nebylo 
barz masne mesivo.

Taku vydarenu 
zme davno nemali, 
a už veľo sviň 
zme doma chovali.

Keby ste kamiňa 
do koryta dali, 
ani zerenka pisku 
by tam neostali.

Na zabijačku zme 
mesara pozvali, 
na take hovedo 
zme soj netrufali.
Mesarovi volosy 
na holovi stali, 
ruky ša roztrjasli 
jak zme mu ukazali.

Na štiriraz striľal 
sviňa furt kvičala, 
až po pjati raňi 
sviňa dokonala.
16 Sidila pid sosnom
Sidila pid sosnom 
slzy uterala, 
čom ja svoju mamku 
čom neposluchala?

Zos tym štom chodila 
mamka zakazala, 
pravdu jes mamočko 
moja zlata mala.
Toto što planoval 
toto z ňom urobil, 
ked ša o tim doznal 
vece už nechodil.

Iši jem moloda 
čom to tak ša stalo?

moju mamku zlatu 
sluchati trebalo!

Povič mila sosno 
što by jes robila?

keby v takim žaľu 
i ty jak ja byla?

Ditinu divčino 
by jem porodila, 
bo ditina tomu 
divčino nevinna.

Bude ťa malymi 
ručkami objimati, 
i z ditinom vozme 
chto ťa choče zati!

Nejedna na šviti 
tak jak ty dopala, 
nejedna na šviti 
soj žyvot zobrala.

Povidajut že my sviňi?

posmoť ša na ňoho, 

išim vepra nevidila 

takoho spitoho.

Sklamaňa perebolit 

lem hori holovu!

najdeš soj divčino 

i ty lasku svoju.
17 Lastoviče hnizdo
Ľutuju vas lastovičky 
barz ťažko robite, 
pokaľ z mokroj hliny 
hnizdočko zlipite.

Hnizdočko robite 
radisť pozerati, 
ani murar nedokaže 
jak vy murovati.

Maly lastovičky 
zaštebotajut z ňoho, 
mušky im nosite 
do hnizdočka toho.

Žeby byli syty 
veľo nalitate, 
jak vam šumňi rosnut 
radisť z toho mate.

Radi by z hnizdočka 
radi vyletili, 
iši krylka slaby 
iši nespevnili.

Krylka zosilňili 
už jak vylitajut, 
bo za more drahu 
barz daleku majut.
Na daleku drahu 
ste ich pripravili, 
neradi hnizdočko 
rodne opustili.

Nedobry ľude vam 
hnizdo rozvaľajut, 
jak ťažko stavľati 
to oni neznajut?

Čom vy takych ľudi 
čom ich netrestate?

ťažko budovati 
šytky dobri znate.

Ked ša spoza morja 
do domu vertame, 
zme radi ked hnizdo 
cile iši mame.
18 Stritnuťa
Stritnuťa midži ľudmi 
šelijaky byvajut, 
smutny z veselymi 
často ša stredajut.

Ked ša z dakym blizkym 
roky nevidime, 
na stritnuťa jak maly 
diti ša tišyme.

I serdečko molodomu 
jak hodinky bije, 
či mu milovana 
na stritňuťa pride?

Koli pride na dovolenku?

rodiče čekajut, 
ked syna na vojenčiňi 
tak ďaleko majut.

Po rokoch maturanti 
stritnuťa soj dajut, 
každyj je zvedavyj 
jak ša v šviti majut.

Pri veselych chviľach 
radi ša stričame, 
svaľby, narodeniny 
každyj radi mame.

Ked je važňi chvoryj 
z nim perežyvame, 
blizke uzdraviňa 
každomu želame.

Ked je človek v čornim 
už smutok nosime, 
na pohroby nichto 
neradi chodime.

Radostny i smutny dni 
cilyj žyvot mame, 
pri každi priležitosti 
radi ša stričame.
19 Na Jurkovi Voli
Šumny chlopci rosnut 
i v našim seli, 
ani jeden z nich 
mi neje po voli.

Toty šumny rosnut 
na Jurkovi voľi, 
o veľo šumnišy 
jak v naši Kružlovi.

Z tamadi za frajira 
každoho bym brala, 
ani by jem dovho 
nad tym nedumala.

Šumňi zvyrastany 
ľubľat do sytosti, 
takoho ľubiti 
nit vekšoj radosti.

Že či taky dobry?

jem nekoštovala, 
moja kamaratka 
o tim povidala.

Ale najšumnišy 
našy Kružľovčane, 
my po druhych selach 
sobi nehledame.

Naj hledajut toty 
što soj vyberajut!

može v svojim seli 
paribkiv nemajut!
20 Dobri rachovala?
Štrenfľu vyťihuje 
zos pid zaholovka, 
či ji nechybuje 
tam dajaka stovka.

Jak rachuje ta rachuje 
tišačka chybuje!
či jej nepoťahnul 
muža ša žviduje.

Što jes stara z peca 
na holovu chpala, 
ani neznam de jes 
piňazi chovala.

A može jes plano 
ženo rachovala, 
može ti pid postiľ 
tišačka upala.

Pid postiľom nenašla 
iši raz rachuje, 
dvi zlipeny byli 
už ich rozlipľuje.

Do štrenfľi netreba 
piňazi skladati, 
piňazi se treba 
do obehu dati!

Abo z času na čas 
treba previtrati, 
bo ša šytky možut 
lechko pozlipľati.

Maš pravdu mužičku 
nebudu skladala, 
prebitočny budu 
do banky davala.
Nestriľaj! vzdavam ša!

mam molodu ženu!

nezochabľu zahumenku 

soj neobrobenu.

Za goly ňa plaťat 

kašľu ti na ženu, 

ja do piňažeňky 

koruny soj ženu!
21 Sklamana
Frajir jej oklamal 
žyvot soj zobere, 
pered joho domom 
lipu soj vybere.

Z velikoho žaľu 
motuz soj kupila, 
nebude ša pri višaňu 
barz dovho trapila.

Ale na suchyj konar 
motuz privadila, 
ked ša konar zlomit 
budu dovho žyla.

Konar nevytrimal 
nohu soj zlomila, 
pro šalene višaňa 
skorom ša zabila.

Frajir toto vidil 
začal ša šmijati, 
kus pevnišyj konar 
mala jes vybrati!
Čom jes ša višala?

ole povič pravdu, 
de ja taku hlupu 
teper sobi najdu?

Ja ťa neoklamal 
to lem ty dumala, 
totu štos vidila 
byla starodavna.

Zomnom ša lučla 
už druhoho mala, 
že moja frajirka 
tak jes soj dumala?
22 Lavočka
Lem soj teč vodičko 
ja ťa nezastavľu, 
z bereha na bereh 
lavočku postavľu.

Tam na druhim boci 
moja frajiročka, 
na perechit bez tebe 
bude tu lavočka.

Nebudu pered tobom 
už ša vyzuvati, 
budu soj jak pan 
lavočkom kračati.

Tiko raz postaviš 
tiko raz odnesu, 
no novu lavočku
 ja ti neprinesu.

Nezobereš vodičko 
ty moju lavočku, 
pevňi jej privjažu 

o staru verbočku.

Tiko sily nemaš 
žebys verbu žala, 
pevňi i lavočka 
bude ša trimala.

Pomalenky budu 
verbu pidmyvala, 
nebude ša lavočka 
tak pevňi trimala.

Ked jes nazloštena 
škodu ľuďom robiš, 
stara verba silna 
na ňi nepochodiš.

Lem ty sobi teč 
daj poki lavočki, 
žebym mich choditi 
k svoji frajiročki.

23 Šilam soj taj sidžu
Šilam soj taj sidžu 
serce mi buchoče, 
muže jem stratila 
ale ša mi choče.

Jak to dobri bylo 
radi zme ša mali, 
koli jem chotila 
zme ša milovali.

Chto by teper chcel 
už taku maškaru, 
každyj chce molodu 
a ne taku staru.

Znam jednoho dida 
často ku mi zajde, 
ked ja choču dašto 
todi ho nenajde!

A tak soj sidime 
pokus spominame, 
slivovicu domašňu 
sobi popivame.

Cholem tota slivovica 
obom nam smakuje, 
chudačisko staryj 
i vin nebiruje.

Raz ša mu tam štosi 
male postavilo, 
jak keby mi dašto 
povisti chotilo.

Ja ša pripravila 
ono ša stratilo, 
zajs take malenke 
z toho nič nebylo.
24 Kovboj Joe
Nebezpečnyj Joe 
zabijakom ho zvali, 
de ša zjavil Joe 
tam kuľky litali.

Z času na čas po preriji 
mustangy nahaňal, 
pak ich Indianom 
za zlato prodaval.

Zos Červenym bykom 
ša kamaratili, 
vo vigrami ohnivu 
vodu často pili.

V saloni „u kovboja“ 
mal frajirku Mery, 
tam šytky kovboji 
radi ša schodili.

Krasavica Mery 
čašničku robila, 
kovboji jej chceli 
lem Joa ľubila.

Do toho salonu 
raz otvoril dveri, 
uvidil jak jeden 
mu tam stiskat Mery.

Takoj kolty tasil 
skričal odskoč Mery!

kuľky zos kovboja 
rešeto zrobili.

Potim bylo ticho 
ani muchy nebzučali, 
tak toho kovboja 
šytky ša bojali.

I u nas dakotry 
na kovbojiv ša hrajut, 
bez žadnoj pričiny 
po baroch striľajut.
25 Chto komu ša mat ospravedelniti?
Maďarsko - Slovensky vsťahy 
na Slotovi zakladate?

pri palinki i Vy 
veľo nadavate!

Nelem Maďari, Slovaci 
sobi nadavajut, 
i ostatňi narodnosti 
tyž takyj zvyk majut.

Takyj dyšeľ slečno 
ste iši nevidili?

oči jak dvi lobdy 
ša Vam rozšyrili.

Takyj dyšeľ dovhyj 
išim nevidila, 
što kebym ša večur 
na tot dyšeľ zdila?
Palinka šalinka 
tak soj povidame, 
na pjanoho slova 
važnosť nedavame.
Keby druhy narody 
tak važňi by brali, 
može treťu švitovu 
by už rozputali.

Maďarska študentka 
žeby fingovala?

nezname čom! dovod!

jakyj nato mala?

Fingovaňa policija 
ji už dokazala, 
ale nespokijna 
je Maďarska strana.

Dedektor klamstva 
Maďare žadajut, 
dedektor dokaže 
kotry pravdu majut?

Špinava je politika 
taka tu nebyla, 
protirasova nenavisť 
zajs ša priostryla.

Ani jedna ani druha 
strana nechce popustiti, 
chto koho mat teper 
peršyj odprositi?

Mali by už za tym 
veliku bodku dati, 
a v priateľskim duchu 
spolunažyvati.
26 Toto neuvirite!
V Žilini v jedni korčmi 

Slota z Bugarom popivali, 
a predstavte sobi 
soj nenadavali!

Najlipšy napoji 
soj tam objidnavali, 
čom by soj nedovolili 
oba nato mali.

Taky slušny reči 
ste iši nesluchali, 
po dešatim jak braťa 
už ša objimali.

Prebač mi Janoško 
že zme ťa ohvarjali, 
až teper dobrotu 
tvoju zme poznali.

Raduju ša Bela 
že ste jak žart brali, 
vyberany palinky 
šytko vydumali.

Ale teper dvome 
zme skoro jak braťa, 
keby jes mal syna 
vozmu ho za zaťa.

Teper v televiziji 
šytkym ukažeme, 
že vo všytkych vecach 
už ša zhodujeme.

Obidvome premieri 
možut kľudňi spati, 
možut sobi jak braťa 
už ruky podati.
Ale virte ľude 
toto ša mi snilo, 
žeby take dašto 
u nas ša splnilo?

Ani Jožko Pročko 
by to nevydumal, 
už veľo politikiv 
na hruškach poimal.
27 Nebudu ša iši ženil
Počekam ja na žeňiňa 
iši daky ročky, 
škoda zochabiti 
krasny frairočky.

Ani vy frairky 
ša nevydavajte, 
iši daky ročky 
zomnom vytrimajte.

Neplano nam teper 
nič nas nezvjazuje, 
kotra koho choče 
toho soj miluje.

Iši vas ditočky 
mamom nevolajut, 
majut iši čas 
naj kus počekajut.

Jak to dobri molodomu 
nič mu nechybuje, 
jak ptašok v oblakoch 
tak soj polituje.

I ptašky neradi 
slobodu stračajut, 
no i oni sobi 
partneriv hledajut.

Zato i my sobi 
tak voľni litame, 
ale raz slobodi 
i my konec dame.

Budeme viazany 
jeden na druhoho, 
vstupime do toho 
stavu manželskoho.

A na svoji lasky 
lem zaspominame, 
v manželstvi starosti 
už inšaky mame.
28 Laska Bože Laska
Laska Bože laska 
ja jej mam ku Tobi, 
že jem iši zdrava 
ďakuju lem Tobi.

Od mala rodiči 
molitvy ňa učili, 
zato vysokoho 
viku ša dožyli.
Mali zme ša radi 
už sut kolo Tebe, 
i ja nezabudu 
do smerti na Tebe.

Taka pobožna babka 
v našim seli žyje, 
nelem tebe Bože 
i ľuďi miluje.

Každyj jej mat rad 
serca uprimnoho, 
se mat ščire slovo 
v seli pro každoho.

V laski k Bohu diti 
svoji vychovala, 
ša poroschodžali 
už ostala sama.

Koli možut todi 
mamku navštivujut, 
že je iši zdrava 
lem Bohu ďakujut.

Že ju vozmut ku sobi 
babka nechotila, 
ja už tu dožyju 
dem ša narodila.

Čom nam slečna 

zadok ukazuje?

zašmij ša!

nas fotografuje!

Tu midži svojimi 
barz ša dobri čuju 
ked pridete ku mi 
se ša poraduju.

Moľte ša ku Bohu 
tak jem vas učila, 
bo laska ku Bohu 
laska spravodliva.
29 Obid v hoteli
V hoteli dvome soj 
rizky objidnali, 
uhorkovyj šalat 
jak prilohu žali.

Od davna na rizkoch 
soj nepochutnali, 
dupľovanu davku 
hranolkiv soj dali.

Žeby lipše trovilo 
vypiti trebalo, 
pokaľ soj vybrali 
kus dovše trimalo.

Dame sobi slivovicu 
ale dupľovanu, 
ne našu domašňu!

ale dovažanu!

Rizky na objidnavku 
kuščik počekate, 
može i predjidlo 
sobi dake date?

Predjidlo nechceme 
rizky počekame, 
to už slivovicu 
jak predjidlo mame.

Čašnik prinis rizky 
začali rizati, 
rizky po taniri 
začali skakati.

Toty rizky čašnik 
z čoho ste robili?

ani ostry nožy 
ša ich nechopili!

To vy ste už treťi 
što ste ich vernuli, 

nimecky turisti 
tu ich zochabili.

Slivovica byla dobra 
šumňi ďakujeme, 
no na rizky vece 
tu už neprideme!
30 Na popovi hrušci
Uvidil pip Roma 
jak mu hrušky krade, 
bojal ša kričati 
že zos hrušky chpade.
Rom popa nevidil 
a pip rozdumuje, 
jakyj trest pro Roma 
sobi porychtuje.

Hrušky už dozrili 
chcel ich otorhati, 
rychtoval brigadu 
daku zavolati.

Tak žeby Rom čul 
zavolal na služku, 
poď pideme spolu 
obtorhati hrušku.

Žeby ša Romove 
o ňi nedoznali, 
do večera cilu 
by nam obtorhali.

Naotorhajut otče 
uprimňi Vam kažu, 
bo ja už od rana 
totu hrušku stražu!

Pip lem toto čekal 
možeš tam zostati, 
porožňi košyky 
budu ti davati.

Nemusite otče 
nikoho volati!

davajte košyky 
ja budu torhati!

Košyky povny byli 
kus iši zostalo, 
za robotu odminiti 

Roma by trebalo.

Ďakuju za robotu 
budu pamjatati, 
toty što ostali 
možeš sobi žati. 
31 Mudryj psik
Takoho jem psika 
doma soj vychoval, 
strašňi mudryj byl 
lem nebišidoval.

Rano jak jem staval 
prinis mi papuči, 
parky už ša hrili 
na novim variči.

Postavil na stil 
zme raňajkovali, 
do roboty obome 
pak zme ša zberali.

Se rano na pašu 
vivci zme vyhnali, 
ovečky ša pasli 
my odpočivali.
Vivci moho psika 
dobri posluchali, 
tak jak maly diti 
spolu ša trimali.

Rad chodil na hriby 
večeru zme mali, 
popraženy z jajcom 
barz radi zme mali.

Ked nerosli hriby 
zajaci nahaňal, 
šumňi obrobeny 
do mrazaku daval.

Kuchar byl vybornyj 
byl najlipšyj v kraji, 
neraz mi urobil 
i buchty na pari.

Potim začal domu 
už sučky voditi, 
od todi jem mušil 
doma sam variti.

32 Dorobenyj bujak
Pohnival ša bujak 
na predsedu svoho, 
nedožyčil nikda 
mu času voľnoho.

Budeš stara 
jak mačka žmurkala, 
štos na narodeniny 
od mene dostala.
A ty budeš jak kocur 
što ja pripravila, 
kuščik jem v posteli 
z kumom ša bavila.

Barz spokijny doma 
korovy z nim byli, 
ale i na druhy 
družstva ho vodili.
Už chudak nevladal 
darmo ho prosili, 
lem žeby vytrimal 
kupeli sľubili.

No lem sľubovali 
ale nesplnili, 
skakati na korovy 
dale ho nutili.
Raz byli z Kanady 
družstvo posmotriti, 
takoj toho byka 
chotili kupiti.

Bez suhlasu predsedy 
pidpisal dohodu, 
sľubovali farmari 
lem samu vyhodu.

Dohodu pidpisal 
družstevnici uznali, 
porjadny dolary 
za ňoho dostali.

Na čelo javorovyj 
list mu vypalili, 
i štatne občanstvo 
richlo vybavili.

Na moderňi farmi 
korov veľo nemal, 
ale stravu jak doma 
oveľo lipšu mal.

Predsedovi zavolal  
predsedo prebačte, 
teper na korovy 
už sobi sam skačte!
33 Starec a more
Cilyj žyvot more 
bylo mu domovom, 
teper sidit kolo ňoho 
už z sivom holovom.

Pozerat na vlny 
nohy mu omyvajut, 
pereplavany morja 
mu pripominajut.

Byl iši molodyj 
ďalky ho lakali, 
nebylo pristavu 
de by nepristali.
Z molodoho plavčika 
stal ša kapitanom, 
a ten je na lodi 
se najvekšym panom.

Na každim mori vlny 
inšak soj pleskali, 
prekrasny zalivy 
neraz ich vitali.

Neraz čelil burkam 
odvaha zostala, 
ani jedna loď 
v ňi nestroskotala.

More už od mala 
laska joho byla, 
tota ženska trvala 
tam ša nezmistila.
Ale lasky byli 
u každim pristavi, 
pokal tam kotvili 
do todi trimali.

Ťyžko soj na šytky 
teper spominati, 
nemornici laskam 
nezvykli pisati.

A tak sobi sidit 
pri tim jednim moru 
pidperat rukami
už sivu holovu.
34 Lita molodeňky
Lita molodeňky 
de ste ša podili?
jak bocany od nas 
tak ste odletili.

Jak to bylo dobri 
človeku molodomu, 
teper sivy volosy 
nam krašľat holovu.

Tilo už nepružne 
jak dakoli bylo, 
nechodit ša lechko 
jak ša nam chodilo.

Neraz soj dumame 
keby ša vernuli, 
no škoda dumati 
vitry ich odduli.

Dospelosti zme ša 
neznali dočekati, 
ani zme nežyli 
treba odchodžati.
Na perežyty roky 
už lem spominame, 
takyj korotenkyj 
ľudskyj žyvot mame.

No nič nezrobime 
takyj osud mame, 
skore či pizniše 
každyj odchodžame.

I staroba neplana 
i ked vraskavy lička, 
lem keby Boh dal 
dobroho zdravička.
35 Pernikove serce
Pernikove serce 
milyj mi daroval, 
v dalekim Neapoli 
pro ňa ho kupoval.
Byl tam na vileti 
ja ša nedostala, 
na vysoki školi 
skušky jem skladala.

No na promocii 
jem ho už pozvala, 
zlatyj perstiň jem 
od ňoho dostala.

I ružy červeny 
z daleka voňali, 
zos mojim frairom 
zme ša radi mali.

Dovho naša laska 
dovho nam trimala, 
až raz ša ňa žvidal 
či bym soj ho žala.

Anim nevahala 
ručku jem mu dala, 
v slnečnim Taliansku 
svaľba ša konala.

V krasnim Neapoli 
de serce kupoval, 
od davna vin svaľbu 
tu sobi planoval.

Totu krasnu svaľbu 
natočenu mame, 
na pernikove serce 
často spominame.

Neapol prekrasnyj 
domovom nam zostal, 
vybornu robotu 
v Neapoli dostal.
36 Športka
Nevyšla Vam šporka?

iši poprobujte, 

iši paru korun 

na ňu ofirujte.

Može ši i na Vas 
raz šťasťa zašmije, 
veľo ľudi na ňi 
neraz zbohatije.

Čom by raz nevyhral 
i tot chudobnišyj, 
ked často vyhravat 
i tot bohatišyj.

Takyj soj dovolit 
korun nesanuje, 
chudobnyj soj každu 
korunu rachuje.

Každyj šťasťa nemat 
už dovho športkuje, 
ale malo koli 
koruny rachuje.

Potim sobi povist: 
už z tym perestanu, 
počekam bo iši 
jednu mam podanu.
A čuduj ša švite 
posledňa vyhrala!

štastena na mene 
raz ša zašmijala.

Tiko korun žena 
nikda nevidila, 
što nam chybovalo 
šytko nakupila.

Šťasťa midži nami 
okolo nas chodit, 
dakoho narokom 
barz dovho obchodit.
37 Na dovolenki
Z vojenčiny z Čech 
prišol na dovolenku, 
od davna nevidil 
už svoju milenku.

Privital ša z rodičami 
chcel ša oholiti, 
zabyl jak kypjaču vodu 
od mamy prositi.

Maminko! chci se holit!

připrav vodu vřici, 

ta od koli synu 
hriju vodu v rici?

To chci mamo abys 
na kamnech zahřala, 
a ne abys vodu 
z řiti mi davala.

Anim na šparheti 
v žyvoti nehrala, 
na žadnim nastroji 
jem neprobovala.

To neznaš povisti 
chcu kypjaču vodu?

lem kuščik počekaj 
kim ohňa rozložu.

Ani necilyj rik 
zabyl jes reč svoju?

nerozumľu synu 
češtinu ja tvoju.

My tam lem po česky 
mamo hovorime, 
za Rusinsku reč 
my ša tam haňbime.

Tam sobi řikajte 
ja ťa tam nečuju,
 no doma bišiduj 
jak ja bišiduju!

Jak to možeš synu 
svoju reč zabyti?

cile selo bude 
teper ňa suditi!

38 Hotel Rosija
Po Moskvi z kamaratom 
lem soj tak chodime, 
kamarat povidat:

chtoskaj nas sleduje!

Chto by nas sledoval 
my nič nekrademe, 
totu slavnu Moskvu 
soj obdivujeme.

Pered hotelom Rosija 
zme ša zastavili, 
jak najlipšyj hotel 
nam doporučili.

Byli zme zvedavy 
jak ša obsluhuje, 
či šytko jak doma 
i tam tak funguje.

Od chodžiňa Moskvom 
už nas vysmedilo, 
vypiti gruziňačok 
by neuškodilo.

Čašnička jak zlato 
tam nas privitala, 
a jedalnyj listok 
takoj ponukala.

Kušati nebudeme 
na gruziňak chuť mame, 
do dešatoj molodci 
tu nepodavame!

Prineste nam v šalkoch 
že to čaj pijeme, 
na pamjatku dašto 

Vam podarujeme.

Takyj za pjat korun 
perstiň zme i dali, 
zo šalok gruziňak 
zme soj popivali.
Tot što nas sledoval 
gazetu soj čital, 
že pijeme gruziňak 
tam ša nedočital.
39 Pan vodič vystupte!
Pan vodič vystupte!

dnes kontroľu mame, 
na vaš stav vozidla 
ša popozerame.

To jeden nestačit 
že chodite dvome?

jak vidite auto 
iši čisto nove.

Što soj dovoľuješ!

stavľati pjanoho?

ja hneskaj stopara 
neberu žadnoho.

Ale ja zoberu!

kuščik soj fuknete, 
dovhyj čas za volant 
sobi nešadete.

My tu nezme dvome 
vy dvojmo vidite?

asi mate hneskaj 
porjadňi vypite.

Vystupte z motora 
kuščik soj fuknete, 
ale ja nehoden 
lem ked ňa zdojmete.

Dajte mi vodičak 
doraz tu zachitka, 
netreba fukati 
ťahat z Vas palinka.

Ja vodičskyj nemam 
včera mi ho žali, 
mal jem kus vypite 
ked ňa poimali.

Nebudeme už Vas 
vece kontroľovati, 
vodičaku možete 
hneskaj zbohom dati.

Pjanyj jak hovedo 
za volant šidate?

a što z toho bude?

skoro ša doznate.

Perše soj zachitku 
jak hotel zaplatite, 
no vodičak vece 
už neuvidite!
40 Frajirka z Miroli
V nediľu paribci 
ked ša poschodžali, 
každyj jeden daku 
frajiročku mali.

Po dobrim obiďi 
v korčmi popivali, 
ku frajirkam večur 
ša pripravovali.

Len Vasiľ do korčmy 
malo z nima chodil, 
bo se po obidi 
ku frajirci chodil.

Mene nečekajte 
kamaraťa moji, 
bo ja mam frairku 
až v seli Miroľi.

Čom sobi nenajdeš 
frairku v Kružlovi, 
ale ša voločiš 
až tam po Miroli?

Kamaraťa moji 
keby ste vidili, 
tam krajšy divčata 
i vy by chodili.

I na blišych selach 
frajiročky mali, 
toty z korčmy skorše 
už ša ponahľali.

Dakotry po zaverečňi 
ku nim ša vybrali, 
frairočky v seli 
ša neponahľali.

Dakotry ša ku nim 
ani nedostali, 
od palinky na nohach 
ledvo ša trimali.
41 Kolomutna voda
Teče prez selečko 
voda kolomutna, 
povič že mi mila 
čom jes taka smutna?

Se ked teče voda 
selom kolomutna, 
se jem todi milyj 
od toj vody smutna.
Vo vodi kolomutňi 
mala jem ša topila, 
lem, lem , že ňa moja 
mamka zachranila.

V kolomutňi vodi 
vidra umyvala, 
na mene jakoskaj 
pozor nedavala.

Kolomutnoj vody 
od todi ša boju, 
ale ked ty primi 
až tak ša neboju.

Vodičku mam rada 
ale krištalovu, 
ja takoj vodičky 
milyj ša neboju.

Dobri, že neteče 
často kolomutna, 
žabym nemušila 
od ňoj byti smutna.

Nepripominala by 
jak jem ša topila, 
ked ne moja mamka 
už bym tu nebyla.

Poďakuj ša mamki 
že ňa zachranila, 
bo by jem ťa milyj 
nikda neľubila.
42 Pid Michalskom branom
Pid Michalskom branom 
stritnul Američana, 
Angličtinu ša učil 
barz ša mu pridala.

Po Anglicky znal 
robotu nenašol, 
pid Michalskom branom 
svoje šťasťa našol.

Hledal tlmočnika 
bar soj tu otvorjal, 
i dobryj zarobok 
takoj mu sľuboval.

Slovo dalo slovo 
dohodu spisali, 
v Carltoni takoj 
dobryj drink soj dali.

Šytky ministrove 
by mu zavidili, 
keby dohodnutu 
sumu tam vidili.

O taki roboti ani 
ša mu nesnivalo, 
pid tom starom branom 
šťasťa ho čekalo.

Jak to dobri švitovy 
jazyky poznati, 
s chudobnoho bohačom 
možete ša stati.

Američan spokijnyj 
ša porozumili, 
taku dobru robotu 
už mu zavidili.

Nekaždyj mat šťasťa 
take jak vin mal, 
z večera do rana 
bohačom ša stal.

Skus soj toty moji 
kuščik postiskati, 
potim lipše ryby 
može budut brati.

Zlatu nepoimaš 
lem ša posmoť na ňa, 
ja schopna splniti
 toty tri želaňa.

Zo žobraka pana 
a z pana žobraka, 
čudujete ša?

demokracia taka!
43 Frajir z Afriky
Našlam soj frajira 
jakohom chotila, 
no moja rodina 
z tym nesuhlasila.

Vin čornyj z Afriky 
ja bola z Europy, 
jednaky myšlenky 
dali nad do kopy.

Medicinu spolu 
v Prahi študujeme, 
iši jeden ročok 
a už promujeme.

Že čornyj, kandratyj 
doma ša hnivali, 
zos takym choditi 
neodporučali.

Nezaležyt natim 
jakoj človek pleti, 
ale jake serce 
a jak znat robiti.

Z vyznamenaňom oboje 
dobri študujeme, 
už svoju buducnosť 
teper planujeme.

V Tatrach prez prazdniny 
oboje zme byli, 
našy krasy Slovenska 
ša mu zapačili.

Privelam ho domu 
už nenadavali, 
uprimnoho človeka 
rodiče poznali.

I farebny ľude 
krasom ovplyvajut, 
už šytky v rodini 
inšak pozerajut.

Na Slovensku oboje
budeme ličiti, 
do Afriky k rodičom 
budeme choditi.
44 Iši nedorosla
Nestaraj ša mamko 
že pomaly rosnu, 
pridut iši roky 
odrazu vyrosnu.

Lipše moja mamko 
že jem iši mala, 
tunšy šaty na ňa 
budeš kupovala.

I Ty do visnacet 
slabo vyrastala, 
neraz jes mi mamko 
o tim povidala.

Bude z ňa jak z Tebe 
taka šumna žena, 

už mi nepoviďat 
žem nedonošeňa.

Sut od mene menšy 
už frajiriv majut, 
i maly paribci 
tyž nedorastajut.

No ani ja mamko 
ne až taka mala, 
budu soj i ja 
frajira hledala.

Nemusiš ša divko 
až tak ponahľati, 
maš koli frajira 
iši soj hledati.

Dobru kamaradku 
iši soj pohledaj, 
za chlopcami od teper 
iši nepozeraj.
45 Haňbliva
Na kohom ša pridala 
mamko moja mila?

chlopec na ňa žmurkal 
už jem ša haňbila.

I ja taka byla 
tyž jem ša haňbila, 
otec na ňa smotril 
jem ša červeňila.

I otec ša haňbil 
molody zme byli, 
no a posmoť, tu jes!

tak zme ša ľubili.

Perejde ťa haňba 
jak najdeš svojoho, 
tak jak šip ťa trafit 
do serdečka tvoho.

Laska čuda robit 
neobyjde nikoho, 
laska je na šviti 
radisť pro každoho.

Radisť i sklamaňa 
laska nam rychtuje, 
pro lasku i žyvot 
dachto obetuje.

Veľo takych jak ty 
už ša zvydavali, 
haňbu ku milomu 
davno prekonali.

I ty ša raz vydaš 
radisť budeš mala, 
zos mužom ditočky 
budeš soj chovala.
46 Starec a smertka
Snilo ša starcovi 
smertka ho navštivila, 
poberaj ša starec 
ticho mu povila.
Lem ňa iši zochab 
nejem iši starec, 
iši jem neskosil 
na Poľaňi jarec.

Nebudeš ty starec 
už tot jarec kosil, 
už prišla hodina 
už jes ho dokosil.

Rano ša zobudil 
nechcel ani isti, 
žeňi što ša snilo 
nechotil povisti.

Jakoskaj ti mužu 
choditi nemilo, 
ole povič pravdu 
dašto ša ti snilo?

Moderny kohutiky 
jem už namontoval, 
vecej piva budu 
už teper čapoval.
Bude chlopim pivo 
lipše smakovalo, 
jak keby moloko 
hardlom ša im ľalo.

Zhadala jes ženo 
smertka pri mi byla, 
žeby jem ša zberal 
ticho mi povila.
Lem ty ša nestaraj 
to dobra novina, 
to na dovšyj žyvot 
ked ša smertka snila.

Žena mala pravdu 
nebyl iši starec, 
iši jak chlop kosil 
na Poľaňi jarec.

Keby šytky sny 
za pravdu zme brali,
oveľo molodšy 
ľude by hmerali.
47 Zajs ša bojovalo
V „Doliny smerti“ zajs 
vybuchy ožyli, 
jak ša bojovalo 
ľuďom približyli.

Peršyj raz v dolini 
na ostro ša striľalo, 
veľo Rusiv i Nimciv 
mertvych tu zostalo.

Veľo ľudi druhyraz 
boji pozerali, 
dym, vybuchy dolinom 
zajs ša ozyvali.

I treťa ukažka 
ľudi prilakala, 
masa ľudi na ňu 
z „Hirky“ pozerala.
Tu tankovy boji 
ťažky prebihali, 
i tank T-34 
v ukažki tu mali.

Jake peklo v doliňi 
ľude perežyli, 
ukažky tych bojiv 
kus im približyli.

Verch a i Siňava 
byla zaminovana, 
zničena technika 
v „Dolini“ zostala.

Tanky i kanony 
v dolini zostali, 
zato „Dolinom smerti“ 
ľude jej nazvali.

Na obidvoch stranach 
zbitočňi umerali, 
ľude nebojujte!

vystrahu nam dali.
48 Dovša dolina?
Dolina, dolina 
dovša každym rokom, 
už nekračam po ňi 
takym svižnym krokom.

Jak jem byl molodyj 
korotša jes byla?
teper ku starobi 
jes ša predovžyla?

Jednakam zostala 
ja ša nezminila, 
lem tvoja holova 
kuščik posivila.

Ročky ti ubihli 
nožky poslabili, 
už ťa tak nenošat 
jak molodšy byli.

Nikdas nemal času 
na ňa pozerati, 
nemušil jes prez ňa 
tak ša ponahľati?!

Až teper uvidiš 
moju cilu krasu, 
už ša neponahľaj!

maš teper dos času!

Z kroka na krok kračaj 
moju krasu vnimaj, 
na molody roky 
sobi zaspominaj!

Posmot! mala vička 
seredinom teče, 
poď soj ku mi šisti!

z daleka ťa kliče. 

V cholodku stara verba 
tyž by ťa prijala, 
ty ša jej nevšimal?

davno tu stojala.

Cilyj žyvot deskaj 
lem ša ponahľame, 
na krasu prirody 
malo času mame?
49 Ticho v liši
Šil jem sobi v liši 
na zvizanoho pňaka, 
že može uvidžu 
krasnoho serňaka.

Dovho jem tam sidil 
ticho naokolo, 
jak keby v tim liši 
nikoho nebylo.

Zrazu maly smerečky 
ša zakolysali, 
prekrasny parožky 
ša mi ukazali.
Vyšol na čistinu 
jak pozorovateľ, 
či neje na blizku 
dakyj neprijateľ.

Kuščik tam postojal 
vetril do okola, 
v smerečkoch ša ukazala 
zajs dalša holova.

Zo smerečiny pomaly 
serny vychodžali, 
na zelenim koniču 
pasti ša začali.

Pokaľ serny pasli 
chodil dookola, 
tak jak radar ša mu 
točila holova.

Dovho jem pozeral 

na cilu rodinu, 

može jem tam sidil 

tak dobru hodinu.

Ticho jem zakašlal 
holovy pidňali, 
jak keby vystrilil 
z koniču vtikali.

Lem veršky smerečkiv 
ša zakolysali, 
v hustim liši sobi 
bezpečnosť hledali.

Ani teper nevidite 
nič pane Havličku?

objidnajte sobi 
už bilu paličku!
50 Tiňovy vlady
Što ša u nas dije?

strany narobili, 
každa jedna ťiňovu 
vladu soj zvolili.

Nekažda do parlamentu 
strana ša dostane, 
z našoj demokraciji 
to už dobri zname.

Ani vyspely štaty 
už tak nekonajut, 
v žadňim štati tiko 
stran nezakladajut.

Strany do pjat percent 
čom nezakažeme?

iši každu jednu 
čom financujeme?

Naj žyjut z členskoho 
by nevytrimali, 
vece by silnišy 
strany korun mali.
Lem silnišy strany 
h vlaďi šancu majut, 
zato im pri voľbach 
holosy davajut.

Rozumnu koaliciju 
rozumnu opoziciju, 
dalo by nam šytkym 
dobru perspektivu.

No ked tak jak teper 
budeme kračati, 
dovho na lipšyj žyvot 
budeme čekati!

Hadky, sudy, spory 
ku čomu nas vedut?
určiti k dobromu 
narod neprivedut.

Nepchajte ša do roboty  
kotru nepoznate, 
rozumnišym od Vas 
misce zaberate!
51 Jedinačka
Na hušľach z javora 
zahraj mi hudačku, 
naj soj vytancuju 
divku jedinačku.

V perinkach vychovana 
kuščik rozmaznana, 
uvidžu či bude 
dobri tancovala.

Znam, že tancovati 
mamka jej učila, 
do ťažkoj roboty 
už jej nepustila.

Lem jej paradila 
jak daku kraľovňu, 
ked dospela byla 
ja išol na vojnu.

Pered rukovaňom 
zomnom tancovala, 
ja poslal adresu 
ona odpisala.
Žeby jem pidpisal 
že choče vojaka, 
nechoče za muža 
dakoho žobraka.

A ja ji odpisal 
žeby nedufala, 
ked ňa rada mat 
žeby počekala.

A sobi predstavte 
ona počekala, 
že sobi o šytkim 
dobri rozdumala.

Nebudu jak Ciganka 
furt ša sťahovala, 
tu budeme doma 
tu ťa budu mala.
52 Komunalny voľby
Komunalny voľby 
už pered dverami, 
lem rozumnych ľudi 
keby zme vybrali.

Že koho zvolime?

dobri rozdumajme, 
kotryj bude robil 
tomu holos dajme.

Zvoľme soj poslanciv 
žeby ša starali, 
ne žeby zadarmo 
nam koruny brali.
Po tych jamach v seli 
nechceme choditi, 
do teper neznali 
drahy opraviti.

Nad starostom sobi 
dovše rozdumajme, 
tomu najrozumnišomu 

holosy davajme.

Každoho jednoho 
tu v seli pozname, 
molodomu, rozumnomu 
už doveru dame.

Vidit do šytkoho 
už zapraksovanyj, 
bude dobri robil 
bo je školovanyj.

To lem nazor mij 
dobri rozdumajte!

starym vyslužilcom 
už šancu nedajte!
53 Ukradena ditina
Z kočikom po parku 
mama ša prochadžala, 
šila na lavočku 
kus soj podrimala.

Nebylo to dovho 
zrazu ša prebrala, 
kočik zos ditinom 
v rukach netrimala.

Veľo ľudi v parku 
v nediľu sidilo, 
jak muž zobral kočik
 veľo ich vidilo.

Žeto muž dumali 
ženu nebudili, 
že može ša doma 
dvoje povadili.

Žena tam plakala 
ruky zalamovala, 
ci dachto nevidil 
tam ša žviduvala.

Toho muža žeňi 
ľude popisali, 
že to ne jej muž 
nichto z nich neznali.

Na policiji popis 
toho muža dala, 
policija ditinu 
hledati začala.

Ditina ša našla 
dovho nehledali, 
vďaka ľuďom v parku 
presnyj popis mali.

54 Budu ša ženil
Už ša budu ženil 
povidat syn mami, 
zajs ša udobrilo 
šytko midži nami.

Dovho zme ša mamo 
z frajirkom hadali, 
ale už zme šytko 
do porjadku dali.
Na sprosiny mamo 
dnes ša vybereme, 
zos jej rodičami 
šytko dohodneme.

Povič synu milyj 
čom ste ša hnivali?

toty vašy hnivy 
dos dovho trimali.

Nechotila z Tobom 
spoločňi byvati, 
na tim zme ša mamo 
začali hnivati.

Žebym pristal tam 
tak mi povidali, 
a ja nesuhlasil 
na ňa ša hnivali.

Ale teper sobi 
šytko rozdumali, 
žeby my mamočko 
lem z Tobom byvali.

Malo takych nevist 
što ľubľat i svokru, 
ked ona nebude?

jak mačku zatopľu!

Ani take nedumaj 
bude ňa ľubila, 
znat, že diti vašy 
budu ja bavila.
55 Muža prekvapila
Za pecom na pripecku 
mačka sobi snuje, 
vyberanyj obid 
žena pripravuje.

Hriby nazberala 
najlipšy jak znala, 
omačku špecialnu 
z nich pripravovala.

I na knedli zamisila 

robiti ich znala, 
kucharku robila 
v misti pro notara.

Masni kurci holovu 
iši včera sťala, 
kurjatina ku omački 
bude smakovala.

Knedli už vykysli 
nad paru ich dala, 
na jednaky koleska 
na tanir naklala.

Čistonovyj obrus 
na stil presterala, 
tak jak keby hosti 
dajakych čekala.

Fľaška slivovici 
na stoli stojala, 
štiri pohariky 
kolo ňoj poklala.

Našto davaš štiri?

što jes vydumala?

na obid kuma i kumu 

mužu jem pozvala.

Kum i kuma obid 
soj pochvaľovali, 
dovho pri slivovici 
soj debatovali.
56 Už rosnut pidpinky
Čula jes sušidko?

už rosnut pidpinky!

poď pideme na nich 
na našy Dolinky.

Každyj rik tam rosnut 
veľo nazberame, 
krasna tota ošiň 
kus ša prevetrame.
Dobri ti sušidko 
bo iši jes zdrava, 
ja by ša na svojich 
tam nedotrepala.

Až tam pid Dolinky 
staryj nas odveze, 
mobilom zavolam 
domu nas priveze.
Ta to inša reč 
dobris vydumala, 
budu po Dolinkach 
pidpinky zberala.

Košyky do povna 
obi nazberali, 
škoda, že zme vece 
košykyv nežali.

Lem zberaj sušidko 
na kopu ich dame, 
pride muž z motorom 
do kufra ich dame.
Tiko ľude pidpinok 
ste iši nevidili, 
skoro povnyj kufer 
ich tam naložyli.

Takyj rik pidpinkovyj 
soj nepamjatali, 
dookola rosli 
jak keby ich šali.
57 Polamane jarmo
Lem jednu borozdu 
volky vyorali, 
už pri navertaňu 
jarmo polamali.

Čom ste mi voloňky 
jarmo polamali?

neraz na tim poli 
už ste navertali.

Zemlička zostane 
dnes nedoorana, 
mušu opraviti 
soj jarmo do rana.
Slabo jes nas kormil 
zme ša pošpotili, 
zato zme gazdičku 
jarmo soj zlomili.

Do sytosti volky 
hneskaj dostanete, 
cilu nič do rana 
soj odpočinete.

Kuriňa je zdrave 
chlopi nevahajte, 
ale každyj deň 
z mirom soj ťahajte.

Ja mam rad kuriňa 
mi neibližuje, 
sestrička ňa denni 
dobri ošetruje.

Už vas budu kormil 
barz ťažko robite, 
sľubujte že jarmo 
už mi nezlomite.
Urob pevne jarmo 
už ho nezlameme, 
v pohodi ti zaraň 
poličko zoreme.

Iši keby kuščik 
prez nič popadalo, 
lechko by ša nam 
poličko oralo.

Dodžu popadalo 
pole doorali, 
jarmo bylo pevne 
už ho nezlamali.
58 Prepelička
Šila sobi prepelička 
pid nizku kalinu, 
zamachala kryločkami 
na cilu dolinu.

Krasna tu kalina 
i ty dolinočko, 
zrobľu pid kalinom 
ja sobi hnizdočko.

Budu ťa dolino 
se rano zdravila, 
budu ja po tobi 
ditočky vodila.

Tu nam bude dobri 
už tu zostaneme, 
krajšu dolinočku 
nikde nenajdeme.

Blizko od kaliny 
studenočka mala,
tu budu ditočky 
svoji napavala.

Pid kalinom trava 
husta nas ukryje, 
tu ani barz vitor 
na nas nezaduje.

Z červenoj kaliny 
plody nezberame, 
na zasoby komorku 
už hotovu mame.

Hnizdočko velike 
zima tu nebude 
bo hustu travičku 
jak perina bude.
59 Zajs tu ošiň
Solnečko jak v liti 
už nam tak nehrije, 
i deň už pomaly 
ša nam koroťije.
I na stromoch lisťa 
pomaly žovtije, 
sem tam už pojeden 
slabšyj opaduje.

Teplomilny ptachy 
poodlitavali, 
neprijemnu zimu 
by nevytrimali.

Gazdove už z poľa 
urodu zobrali, 
zahradkare plody 
už pozavarjali.

Priroda už svoje 
bohatstvo nam dala, 
bude soj do jari 
zimnym spankom spala.

I posledňe lisťa 
zo stromiv opadat, 
pid stromami na ňoho 
bilyj šňih napadat.
I v oseni iši 
teply dni trimajut, 

Michalovym litom  
dakde ich volajut.

Jak na kolotoči 
obdobia ša stredajut, 
každe jedno z nich 
svoje čaro majut.
60 Polamany kolesa
Nepidu do lisa 
dovho s koničkami, 
bo ša mi kolesa 
na voži zlamali.

Ťahal jem derevo 
sernoch ša strašyli, 
peredňi kolesa 
v jami ša zlomili.

Dovho mi služyli 
naraz nevytrimali, 
lem obruči z nich 
mi v jami zostali.

Majstri kolesari 
už povymerali, 
synove o kolesarstvo 
zaujem nemali.

Mij dido i otec 
kolesari byli, 
ja na nich pozeral 
jak vozy robili.

Viz by jem nezrobil 
to ňa nebavilo, 
koleso zrobiti 
ša mi podarilo.

Zrobľu soj kolesa 
pevnišy jak byli, 
dobri, že ňa toto 
otec naučili.

Kolesa jem zrobil 
do teper trimajut, 
koniky jem prodal 
už viz neťahajut.
61 Dopravny nehody
Každyj deň dajaka 
nehoda ša stane, 
v televizii ukazujut 
v novinach čitame.

Na zemli, pid zemľom 
vo vzduchu na mori, 
tiko nehod ľude 
nebylo dakoli.

Sem tam zme čitali 
že letadlo chpalo, 
abo dake morske 
nešťasťa  ša stalo.

Každyj deň v dopravi 
ľude umerajut, 
sut neopatrny 
pozir nedavajut.

Moderna technika 
i richlosť velika, 
nejeden zostane 
do smerti kalika.

Pid šytky nehody 
človek ša pidpisuje, 
malo koli špičkova 
technika zhapruje.

Nedotrimajut predpisy 
veľo hazardujut, 
zbitočňi i druhych 
ľudi ohrozujut.

Nekvalitny drahy 
velika premavka, 
pro tych nepozornych 
na smerť objidnavka.

Neprišlo semeno 
hnes ich neoplodňu, 
ja totu robotu 
na zaraň dorobľu.

Možete od teper 
na každu skočiti, 
oplodňeny korovy 
rano chci viditi!
62 Cestovateľka
Žena muža otravuje 
že malo vandrujut, 
posmoť! dochodkare 
každyj rik cestujut.

Dochodok ne nizkyj 
i my dostaneme, 
mimo svoho okresu 
inšy nepozname.

Diti už vyrosli 
času veľo mame, 
obidvoje z dochodku 
sobi odkladame.

Povidala sušidka 
že v Havaji byli, 

Havajsky ostrovy 
šytky posmotrili.

Druhy byli v Venecii

Benatky na voďi, 
povezli ša na gondoli 
barz tam bylo dobri.

Nestaraj ša ženo 
i my raz pideme, 
do Venecii i na Havaj 
choditi budeme.

Do Havaja budeme 
častiše choditi, 
nemusime republiku 
ani opustiti.

Tota Venicia ženo 
kolo Bardejova, 
a havaj tu blizko 
okolo Stropkova.

Neznam čom tak ľude 
daleko cestujut, 
što mame pid nosom 
ta neobdivujut.
63 Skleroza
Stritnul jem kamarata 
takoho smutnoho, 
što že ša ti stalo 
takoho važnoho?

Snilo ša mi v noči 
že stritnu dakoho, 
skleroza velika 
zabyl jem že koho.

Stritil jes tu mene 
už ša ti splnilo, 
ale mi kamarate 
zo ženom ša snilo.

Do večera daleko 
možeš ju strititi, 
stojime pri bufeti 
podme soj vypiti.

Skleroza perejde 
palinka pomože, 
že jak vypadala 
spomjaneš soj može.
Pri treťim pohariku 
ša mu rozjasnilo, 
ta to ne zo ženom  
z tobom ša mi snilo.

Ta ja ti povidal 
už jes stritil mene, 
a ked neten sen 
ta ša nezyjdeme.

Kup sobi zapisnik 
prideš nato raz dva, 
ja už mam od davna 
zapisniky dva.
64 Silena molitba
Silena molitba 
ku Bohu nepride, 
ku Bohu na silu 
naj nichto neide.

Ani silena robota 
nikomu nesmakuje, 
taka robota nikoho 
barz nepriťahuje.

Ale šytko v žyvoti 
što z laskom robime, 
sobi i spoločnosti 
osoh prinosime.

Ku Bohu ša treba 
lem z laskom moliti, 
človeka što nechce 
netreba siliti.

Tot kotryj nechoče 
tot nebude robil, 
ani pohan k Bohu 
nebude ša molil.
Šelijaky ľude 
na tim šviti žyjut, 
jedny česni robľat 
druhy špekulujut.

Tiko ľudi tiko povah 
každyj inšaku mame, 
zato ani jednak 
šytky nedumame.

Pozerame na sebe 
druhych nevnimame, 
lem ked my ša dobri 
v tim žyvoti mame.

Pomaly ša vytračat 
laska ku bližňomu, 
to nevede nas 
nijak ku dobromu.

Zapoviďi Boha 
nedotrimujeme, 
do velikoj zahuby 
ľude ša ženeme!
65 Šofer z povolaňa
Kupil nove auto 
dobri mu funguje, 
nebezpečny zatačky 
hravo likviduje.

Nejedno mu auto 
perešlo rukami, 
ale v tim ša čul 
jak v raketoplaňi.

Bezhlučne, pohodlne 
lechko ša rjadilo, 
tak jak prilipene 
na drahi sidilo.

Tišači kilometriv 
už mal najaždeno, 
pomaly cilyj švit 
mal už perejdeno.

Bez žadnoj nehody 
roky šoferoval, 
byl profesionalom 
autam doviroval.

Molodych i staršych 
učil v autoškoli,
nelechko ste skušku 
pri ňim urobili.
Podľa zvuku poznal 
jak motor pracuje, 
malo kotryj amater 
chybu spozoruje.

Vin to šytko znal 
byl profesionalom, 
dakotry ho volali 
motorovym kraľom.

V okreši ho hliadky 
ani nestavľali, 
zdaleka na pozdrav 
lem mu zamachali.

Po francusky neznam 

neznaš što bišiduje?

podľa oči od nas 

dašto potrebuje.

Neznam što bišiduje 

znam, že choče kolik, 

Ty Čech! žvidaj ša 

za kolik.

Keby vece takych 
šoferiv zme mali, 

tak často nehody 
by ša nestavali.
66 Babilonska veža
Ked davno pradavno 
Babilon budovali, 
tak jak každe misto 
vežu soj stavľali.

Jednov rečom todi 
šadi hovorili, 
midži sobom ľude 
ša porozumili.

Netrebalo tlmočnika 
dobri ša im žylo, 
ani chudobny ani bohaty 
dobri ša vodilo.

Staviteliv na vežu 
dovho vyberali, 
lem toty najlipšy 
tam doveru mali.

Robota išla dobri 
pak ša nehadali, 
toty najrozumnišy 
tam rozkazovali.

Už jeden druhomu 
do roboty ša mišal, 
nakonec im pan Boh 
jazyky pomišal.

Nedokončena veža 
v Babiloni zostala, 
jazykova vojna 
na šviti nastala.
Každyj svoje bišidoval 
ša nerozumili, 
zato tiko švitovyvh 
jazykiv zrobili.

A tak ša jazyky 
rozny vytvarjali, 
tlmočnika ľude 
už potrebovali.

A tak slovo Babilon 
často spominame, 
neraz Babilonsky 
vežy soj stavľame.
67 Najšumniše moje
Najšumniše moje 
nemože byti Vaše, 
ku svojomu ťahat 
se serdečko naše.

Už jak maly diti 
hračky nas bavili, 
ale toty našy 
najšumnišy byli.

Ked zme byli vekšy 
už zme milovali, 
totu najšumnišu 
frajirku zme mali.

I žena najšumniša 
se lem naša byla, 
i najparadniša 
lem naša chodila.

Dom sobi nejkrajšyj 
lem my zbudovali, 
i ked druhy domy 
iši krajšy mali.
Šytko naše naj, naj 
zvykneme ša chvaliti, 
jak keby toty druhy 
neznali robiti.

Veľo chvalenkariv 
žyje na tim šviti, 
šytko ich je dobre 
znajut ša chvaliti.

Ta lem naj ša chvaľat 
my im nevirime, 
ale što je šumne 
každyj pochvalime.

Nikda nevymizne 
toto chvalenkarstvo, 
tak jak u novinach 
denne spravodajstvo.
68 Tu dobojovali
Šteracet četverťim 
ťažko ša bojovalo, 
ťažko ša dukelskyj 
presmyk dobyvalo.

Doč, dym, vybuchy min 
tu ša ozyvali, 
hranicu vojaci 
pred očami mali.

Hranica na dohľad 
utoky ša stredali, 
jak zerno pid kosom 
vojaci padali.
Hranicu dobili 
mertvych poznašali, 
tak jak snopy zerna 
kolo sebe klali.

Zapisali mena 
hroby vykopali, 
smutny listy rodičom 
z Dukli posylali.

Oznamili misce 
de ich pochovali, 
na nahrobnych kameňoch 
ich mena zostali.

Každyj meter zemli 
ťažko dobyvali, 
potočiky krvi 
po travi stikali.

Po boji v tim kraji 
spaleniska zostali, 
do spustošenoho domu 
ľude ša vertali.

Teper lem pamjatnik 
boji pripominat,
škoda, že lem v oktobri 
ša na nich spominat.

Zaslužat soj uctu 
nenadarmo chpali, 
vytuženu slobodu 
nam vybojovali.
69 Doma je doma
Doma to je doma 
to neje čudžina, 
tu šytky žyjeme 
spolu jak rodina.

Blizkyj je nam kraj 
šytko tu pozname, 
i ked zme daleko 
domu ša vertame.

Pri potoku verby 
cerkov na berežku, 
pozname i v noči 
každu jednu stešku.

Lisy na okolo 
selo objimajut, 
zvončeky na vivcoch 
tu ša ozyvajut.

Šist diti, pjadešat ročna 
muža dobroho hledam, 
bude ša mal dobri 
robiti mu nedam!

V blazinci paničko 
hledajte dakoho!

nenajdete šaleňaka 
v žyvoti takoho!

Prez potik lavočka 
možeš ňom kračati, 
lozinovy pruty 
možeš znoj hlaskati.

Pozeraš na rybky 
jak ša h vodi hrajut, 
vyskočat za muškom 
tila ša bliskajut.

Listočky zos verby 
do vody padajut, 
kuščik ša potočat 
potim odplavajut.

Rodne hnizdo každoho 
nazad priťahuje, 
vidiš rodne selo 
serce ša raduje.
70 Liniva liška
V jednim liši liška 
zoz lišakom žyla, 
molody liščata 
nič nenaučila.

Staroho lišaka 
poľovnici zabili, 
molody liščata 
holodny chodili.

Pokaľ strayj žyl 
holod nepoznali, 
čerstvu zajačinu 
se na obid mali.

Žadnu šancu prednim 
zajaci nemali, 
žeby ša po liši 
neznam de schovali.

Liška liniva byla 
loviti neznala, 
koli što prinese 
na ňoho čekala.

Ťažky časy nastali 
pro cilu rodinu, 
nedokazala uloviti 
im žadnu džvirinu.

Malo koli liščata 
nažerli ša do syta, 
z lovu prišla se 
taka jak dobita.

A tak ša liščata 
do lovu pustili, 
žeby už konečni 
tiko nepostili.

Už častiše v liši 
dašto ulovili, 
i linivu mamu 
z toho nakormili.

I dakotry rodiče 
diti zanedbavajut, 
ťažko ša žyvotom 
potim probivajut.
